
1. Sarrera 
 

SPRI-Enpresa Garapenerako Euskal Agentziak, Ekonomiaren Garapen, Jasangarritasun eta 
Ingurumen Sailaren eskuordetzearekin, Euskal Autonomia Erkidegoko enpresa-sareari 
zuzendutako laguntzen hainbat programa kudeatzeko ardura du. 

Laguntza-programen kudeaketarako, SPRIk Espedienteak Elektronikoki Kudeatzeko Sistema 
(EEKS) du, SPRIren ardurakoak diren laguntzen hainbat ildoen espedienteen izapidetze 
automatizatua ahalbidetzen duten tresnek osatutakoa. 

 

2. Kontratazioaren xedea 
 
Kontratazioaren xedea da egungo plataformaren mantentze-lan ebolutiboa gauzatzea. Hori 
laguntza-ildo bakoitzaren hainbat moduluek osatzen dute. 

Era berean, lizitazioaren xedearen barnean dago lizitazioa indarrean egon bitartean argitaratzen 
diren laguntza-programa berrien espedienteen kudeaketa elektronikoa erraztuko duten 
moduluak egitea. 

 

3. Zerbitzuaren iraupena  
 

Euskal Autonomia Erkidegoko arloan gauzatuko dira proiektuaren jarduketak.  

Kontratua sinatu den datatik aurrera 2 urteko iraupena izango du esparru-akordioak. 
Kontratuak eskaintza onenari esleituko zaizkio, Preskripzio Teknikoen Plegu honetan ezarritako 
prozeduraren arabera.  

 

4. Abian jartzeko epea 
 
Proiektuko jarduketak abian jarriko dira lankidetzako esparru-akordioa sinatu eta hurrengo 
egun baliodunean. 

 

5. Gauzatu beharreko jarduketak  
 

Esleipendunari ezarriko zaizkion lan guztiak beharrezkoak izango dira SPRIren Espedienteak 
Elektronikoki Kudeatzeko Sistemaren garapen, mantentze, euskarri eta laguntza teknikorako. 

 Mantentze-lan ebolutiboak 
 

SPRIren Espedienteak Elektronikoki Kudeatzeko Sistemaren jardueraren garapena dela 
eta egondako aldaketetan arreta jartzean datza, aipatutakoetan zein sistemaren 
funtzionamendu egokia bermatzen duten mantentze-lan egokigarrietan. 

 

 Modulu berriak sortzea 

Sistemen Sailak ezarritako adierazpen teknikoen arabera, laguntzaren espedienteak 
duen prozesuaren kudeaketa elektronikoa erraztuko duten informatika-aplikazioak 
osatzean datza. Horiek jada existitzen direnetan sartuko dira eta Eusko Jaurlaritzak 
argitaratutako dagokion araudian ezarritako ezaugarrien araberakoak izango dira. 

 

6. Zerbitzu hau gauzatzeko esleitutako langileei eskatu ahal 
zaizkien gaitasunak eta horien baldintzak 
 

Esleipendunek honako betebehar hauek izango dituzte: 

Horrelako lanen inguruko ezagutza eta esperientzia nahikoa duen pertsona bat hautatzea, 
proiektuaren arduradun nagusia izan dadin eta SPRIren Informatika Sailak hautatutako 
pertsonarekin harremanetan egon dadin. 

Esleitutako langileek plegu hauetan adierazitako lanak edo antzekoak behar bezala egiteko 
gaitasun tekniko eta esperientzia nahikoa izan beharko dute, honako zehaztapen hauekin: 

SPRIren Espedienteak Elektronikoki Kudeatzeko Sistemaren GARAPEN-INGURUNEAREN 
deskribapena: 

 HTML, CSS, “responsive” moduan egindako BOOSTRAP edo jQueryn egindako 
Frontenda. 

 
 Garapen-ingurunea .NET (Microsoft) 

 
 SQL-Server (Microsoft) datu-basea  

 
 Crystal Report 

 
 WEB-zerbitzuak: SOAP,WEB API / OAuth 2.0 

 
LAN-INGURUNEA 
 

 EEKS, SPRIren Espedienteak Elektronikoki Kudeatzeko Sistemaren  
 

 IES, SPRIren Erabiltzaileen Administrazio eta Kudeaketarako Sistema 
 

 SPRIPLATEA, Eusko Jaurlaritzaren Platea Plataformarekin integraziorako middlewarea. 
 

 SPRIINTEROP: Administrazio Publikoen elkarreragingarritasun-zerbitzuekin 
integratzeko modulua.  
 

 Sinadura elektronikoa: Eusko Jaurlaritzaren Sinadura Elektronikoko modulua. 
 

 
7. Zerbitzuaren ikuskapena eta kontrola 
 
 
Kontratu bakoitzerako proiektuari esleitutako pertsonen arduraldia proiektuaren eskarira 
egokituko da hilero, SPRIk ikuskatuta, baina ez da inoiz kontratuaren balio zenbatetsia 
gaindituko. 
 
SPRIko Sistema Sailak gainbegiratuko ditu, eta, kontratatutako lanak behar bezala egiten 
direla egiaztatzeko, egokitzat jotzen dituen azalpen eta informazioak eskatu ahalko ditu. 

8. Homologatutako esleipendunen artean eskariak 
izapidetzea 

 

Lizitazio honetan sartutako eskariak honela izapidetuko dira: 

 

SPRIk eskaintza-eskaria bidaliko die homologatutako lizitatzaile guztiei, edo, bidezkoa bada, 
SPKLren 221.6.a) artikuluaren arabera dagokion lizitatzaile-kopuruari. Bertan, behar 
partikularren arabera, eskaintza-eskari zehatz bakoitzerako aplikatu beharreko esleipen-
irizpideak zehaztuko ditu. 
 
Eskaintza-eskari horretan, oinarritzat hartutako kontratuaren xedea, gehieneko balio 
zenbatetsia, eskaintza aurkezteko gehieneko epea eta oinarrizko kontratua esleitzeko aplikatu 
beharreko irizpideak jasoko dira. 
 
Oinarrizko kontratuen lizitazioan eskainitako ordu-tarifek (prezioa orduko) edo prezioek ezingo 
dituzte gainditu esparru-akordioaren lizitazioan esleipendunak eskainitako gehieneko balioak. 
 
Hala, SPRIk eskaintzarik merkeenari esleituko dio kontratua, edo, hala badagokio, eskaintza-
eskari zehatz bakoitzerako aplikatu beharreko irizpideen arabera, balorazio onena lortu duen 
eskaintzari. 
 
 
  
 
 

 


